2023 йилнинг 1-чорагида сув хўжалиги соҳасидаги инвестиция лойиҳалари доирасида амалга оширилган ишлар 

бўйича маълумот
Бугунги кунда инвестиция маблағлари ҳисобидан умумий кредит қиймати 1282,4 млн. АҚШ доллари бўлган 7 та лойиҳа амалга оширилмоқда.
2023 йил январь-март ойларида ўзлаштириш кўрсаткичлари:

2023 йилда Инвестиция дастурига асосан умумий кредит қиймати 1282,4 млн. доллар бўлган 7 та лойиҳа доирасида 125,3 млн. АҚШ доллари миқдоридаги хорижий кредитлар (шундан 9,3 млн. доллар қисми Тикланиш ва тараққиёт жамғармасининг кредит маблағи) ўзлаштирилиши белгиланган.
2023 йилнинг биринчи чорагида жами 9,8 млн. доллар ўзлаштириш режалаштирилган бўлиб, амалда 14,1 млн. доллар (144%) ўзлаштирилиши ҳисобига 159,5 км узунликдаги каналлар ва улардаги 186 та гидротехника иншоотлар реконструкция қилинди, 203,3 га суғориладиган майдонлар лазер ёрдамида текисланди ва 60 та кўприк қурилди.
I. Осиё тараққиёт банки (ОТБ) ва Япония халқаро ҳамкорлик агентлиги (JICA) иштирокидаги “Аму-Бухоро ирригация тизимларини қайта тиклаш” лойиҳаси

Лойиҳанинг асосий мақсади – 315 минг гектар ерларни сув билан таъминлашни яхшилаш (Бухоро вилоятида 275,0 минг га ва Навоий вилоятида 40,0 минг га).

Лойиҳа ҳудуди – Бухоро вилоятининг Олот, Когон, Ғиждувон, Шофиркон туманлари ва Бухоро шаҳри ҳамда Навоий вилоятининг Қизилтепа ва Кармана туманлари.

Умумий қиймати – 406,29 млн. АҚШ доллари.

Шу жумладан:

ОТБ кредит маблағлари – 216,75 млн. АҚШ доллари

JICA кредит маблағлари – 108,97 млн. АҚШ доллари

Ўзбекистон Республикаси улуши – 80,56 млн. АҚШ доллари

Лойиҳа амалга оширилиши натижасида:

- янги “Аму-Бухоро-I” насос станцияси қурилади;

- 4 та насос станцияcи қайта тикланади ва уларнинг жисмонан эскирган насос агрегатлари ўрнига 60 та янги насос агрегатлари ўрнатилади;

- йиллик электр энергияси харажатларини камайтириш натижасида 5,56 млн. АҚШ доллари миқдорида маблағ иқтисод қилинишига эришилади.

2023 йилнинг 1-чорагида кредит маблағлари ҳисобидан 3 дона насос агрегатлари ўрнатилди.
II. Жаҳон банки иштирокидаги “Жанубий Қорақалпоғистонда сув ресурсларини бошқаришни яхшилаш” лойиҳаси

Лойиҳанинг асосий мақсади – Қорақалпоғистон Республикасининг Элликқалъа (33,2 минг га), Беруний (34 минг га) ва Тўрткўл (32,8 минг га) туманларининг 100 минг га суғориладиган ерларида сув ресурслари бошқарувини яхшилаш.

Лойиҳа ҳудуди – Элликқалъа, Беруний ва Тўрткўл туманлари.
Умумий қиймати 376,72 млн. АҚШ доллари.

Шу жумладан:

Жаҳон банки кредит маблағлари – 214,9 млн. АҚШ доллари

Ўзбекистон Республикаси улуши – 161,8 млн. АҚШ доллари

Лойиҳанинг амалга оширилиши натижасида:

- каналларнинг фойдали иш коэффициенти (ФИК) 49 фоиздан 60 фоизга кўтарилади ва йилига 269 млн. м3 сув тежалади;

- Амударёдан сув кўтариб бераётган “Беруний” насос станциялари бошқармаси балансидаги 3 та катта “Дўстлик” 16,2 м3/сек, “Қилчиноқ” 26,4 м3/сек ва “Найман-Бештом” 22 м3/сек, 20 та ўрта ва кичик насос станциялари фаолияти тўхтатилади;

- кластер ва фермер хўжаликлари ҳисобидаги 400 дан ортиқ насос станциялари тўхтатилади ва натижада йилига 6,9 млн. АҚШ доллари миқдорида электр энергия ва эксплуатация харажатлари тежалишига эришилади.

2023 йилнинг 1-чорагида 152,5 км канал, 160 дона гидротехник иншоот реконструкция қилинди, 60 дона кўприклар қурилди, 203 га суғориш майдонлари лазер ёрдамида текисланди ва 145 гектар чуқур юмшатилди.
III. Жаҳон банки иштирокидаги “Фарғона водийсида сув ресурсларини бошқариш. 2-босқич” лойиҳаси

Лойиҳанинг асосий мақсади – 81,957 минг га суғориладиган ер майдонларида сув таъминотини яхшилаш (Наманган вилоятида 26,594 минг га, Фарғона вилоятида 36,0 минг га ва Андижон вилоятида 19,363 минг га).

Лойиҳа ҳудуди – Наманган, Фарғона ва Андижон вилоятлари.

Умумий қиймати 228,2,72 млн. АҚШ доллари.

Шу жумладан:

Жаҳон банки кредит маблағлари – 144,9 млн. АҚШ доллари;
Ўзбекистон Республикаси улуши – 83,3 млн. АҚШ доллари.
Лойиҳа амалга оширилиши натижасида:

- қишлоқ хўжалик экинларининг ҳосилдорлиги 20 фоизга ошади;

- сув ресурсларини бошқаришда қўшни давлатлар томонидан етказилиши мумкин бўлган зарарларнинг олди олинади;

- сув ресурсларидан фойдаланиш самарадорлигини ошириш мақсадида суғоришга илғор технологиялар жорий этилади.
- 243 дона янги тик суғориш қудуқлари қурилади;

- 2 та янги насос станцияси қурилади;

- 11 насос станция реконструкция қилинади;
2023 йилнинг 1-чорагида Жаҳон банки кредит маблағлари ҳисобидан 6,98 км каналлар ва 26 дона гидротехника иншоотлари реконструкция қилинди.
IV. Саудия тараққиёт жамғармаси ва Ўзбекистон Республикаси Тикланиш ва тараққиёт жамғармаси иштирокидаги “Қарши каскад насос станциясини капитал таъмирлаш-тиклаш (3-босқич)” лойиҳаси

Лойиҳанинг асосий мақсади – Қашқадарё вилоятидаги 392 минг гектар ва Туркманистон Республикасидаги 10 минг гектар, жами 402 минг гектар майдоннинг сув таъминоти яхшиланади.

Лойиҳа ҳудуди – Қашқадарё вилояти.

Умумий қиймати – 105,3 млн. АҚШ доллари.

Шу жумладан:

СТЖ маблағлари – 43,2 млн. АҚШ доллари;
ЎзРесТТЖ – 40,0 млн. АҚШ доллари;
Давлат бюджети – 22,1 млн. АҚШ доллари.
Лойиҳа амалга оширилиши натижасида:

- Йилига 90,645 млн. кВт соат электр энергияси тежалади, 1,33 млн. АҚШ доллари миқдорида давлат бюджетидан ажратиладиган маблағлар иқтисод қилинади, қишлоқ хўжалиги корхоналари учун 11,5 млн. доллар қийматида фойда олиш имконияти яратилиб, 2,7 млн. доллари миқдоридаги маблағлар давлат бюджетига солиқ ва бошқа тўловлардан келиб тушиши таъминланади.

2023 йил тармоқ жадвалига асосан биринчи чорак ҳисобидаги насос агрегати олиб келинмоқда.

V. Европа тикланиш ва тараққиёт банки иштирокида  “Андижон, Наманган ва Фарғона вилоятларида 118 та насос станцияларини модернизация қилиш” лойиҳаси
Лойиҳанинг асосий мақсади – Андижон, Наманган ва Фарғона вилоятларида 118 та насос станциялар модернизация қилиниши натижасида жами 87,921 минг гектар (Андижонда 22,032 минг гектар, Наманганда 44,769 минг гектар ва Фарғонада 21,12 минг гектар) қишлоқ хўжалиги экин майдонлари кафолатли сув билан таъминланади;

Лойиҳа ҳудуди – Андижон, Наманган ва Фарғона вилоятлари.

Умумий қиймати 247,5 млн. АҚШ доллари.

Шу жумладан:

Европа тикланиш ва тараққиёт банки иштироки– 200 млн. АҚШ доллари;
Ўзбекистон Республикаси улуши – 47,5 млн. АҚШ доллари.

Лойиҳа амалга оширилиши натижасида:
- насос станциялардаги 309 та агрегатлар, электр ва ёрдамчи қурилмалар янгисига алмаштирилади ҳамда агрегатларни бошқариш автоматлаштирилади;

- насос станциялардаги агрегатларни таъмирлашга ҳамда эҳтиёт қисмлар сотиб олишга сарфланаётган маблағлар тежалади;

- агрегатларнинг фойдали иш коэффиценти 10–15 фоизга кўтарилади ва йиллик 287,185 млн. кВт электр энергияси тежалади. 
2023 йилнинг 1-чорагида Консалтинг компанияларни танлаш бўйича тендер таклифларини баҳолаш ва келишиш ишлари амалга оширилган.

VI. Осиё тараққиёт банки иштирокида “Оролбўйи ҳавзасида сув ресурсларини иқлим ўзгаришига мос ҳолда бошқариш” лойиҳаси
Лойиҳанинг асосий мақсади – лойиҳа амалга оширилаётган ҳудудда 63 минг гектар майдоннинг сув таъминоти яхшиланади, жумладан: Бухоро вилоятида – 44,1 минг гектар, Сурхондарё вилоятида – 18,6 минг гектар.

Лойиҳа ҳудуди – биринчи босқичда Бухоро ва Сурхондарё вилоятларида, иккинчи босқичда Қорақалпоғистон Республикаси ва Хоразм вилоятларида  амалга оширилади.
Умумий қиймати 194,9 млн. АҚШ доллари.

Шу жумладан:

ОТБ– 150 млн. АҚШ доллари;
Ўзбекистон Республикаси улуши – 40.2 млн. АҚШ доллари.

Лойиҳа амалга оширилиши натижасида:
Каналларни қайта тиклаш ишлари – 48 км;
Гидротехник иншоотларни қайта тиклаш – 282 дона;
Қувурли суғориш тармоғини қуриш – 2 855 гектар;
Автоматик бошқарув тизими (SCADA) ўрнатиш – 86 дона;
Томчилатиб суғориш технологияси жорий қилиш – 1 000 гектар;
Лазер ёрдамида ерларни текислаш ишлари – 5,0 минг гектар.
2023 йилнинг 1-чорагида консультантлар гуруҳи ва пудратчилар томонидан ишчи ва ходимларни мобилизация қилиш ишлари амалга оширилмоқда. Бош пудратчи ташкилот томонидан “Жондор” ва Боботоғ” каналларини реконструкция қилиш объектларининг ишчи ҳужжатларини ишлаб чиқиш учун лойиҳа институти “Ўзсувлойиҳа” АЖ билан шартнома имзоланди. Ҳозирда лойиҳа-қидирув ишлари бошланди.

Шунингдек, Бухоро вилоятининг Аму-Бухоро ирригация тизимлари ҳавза бошқармаси ҳамда Сурхондарё вилоятининг “Аму-Занг” ирригация тизими бошқармаси биноларидан лойиҳани амалга ошириш гуруҳига иш офислари ажратилди.

